
 

 

    ᑐᓴᖅᑕᐅᔭᕆᐊᓕᒃ 

ᓵᓕ ᐸᓂᒍᓂᐊᖅ ᑐᓂᔭᐅᔪᖅ 2016  ᓄᓇᕗᒻᒥ ᑲᒥᓯᓇᒋᔭᐅᔫᑉ 

ᖁᙱᐊᖅᑎᑦᑎᕙᖕᓂᕐᒧᑦ ᑐᓐᓂᖅᑯᓯᐊᕆᑎᑉᐸᒃᑕᖓᓂᒃ 

ᐃᖃᓗᐃᑦ, ᓄᓇᕗᑦ (ᑲᑕᒑᕆᕝᕕᒃ 7, 2016) – ᑲᒥᓯᓇ ᓄᓇᕗᒻᒧᑦ ᓇᓕ ᑯᓱᒐᖅ ᐅᑉᓗᒥ 

ᓇᓗᓇᐃᖅᓯᕗᖅ ᐱᑎᑕᐅᓂᐊᖅᑐᒥᒃ 2016 ᓄᓇᕗᒻᒥ ᑲᒥᓯᓇᐅᑉ ᖁᙱᐊᖅᑎᑦᑎᕙᖕᓂᕐᒨᖓᔪᒥᒃ.  

ᓵᓕ ᐸᓂᒍᓂᐊᖅ, ᑲᖏᖅᖠᓂᕐᒥᐅᑕᖅ ᑐᓂᔭᐅᓂᐊᓕᕐᒪᑦ ᓵᓚᖃᐅᓯᐊᕐᒥᒃ $10,000 ᐊᒻᒪᓗ 

ᓇᓗᓇᐃᖅᓯᓯᒪᔪᒥᒃ ᑎᑎᖅᑲᒥᒃ ᐊᒻᒪ ᑲᒥᓯᓇᐅᑉ ᑐᓂᕙᒃᑕᖓᓂᒃ. 

“ᖁᕕᐊᓇᓪᓚᕆᒃᐳᖅ ᐃᓕᑕᖅᓯᔨᐅᔭᕆᐊᒃᓴᖅ ᐸᓂᒍᓂᐊᕐᒥᒃ ᐊᑯᓂᐅᓕᖅᑐᒥᒃ ᐃᓚᓯᓯᒪᓂᕆᔭᖓᓂᒃ 

ᓄᓇᕗᒻᒥ ᐃᖕᒥᕆᐊᖅᑐᖃᑦᑕᖅᑎᓪᓗᒍ ᑕᑯᕋᓐᓈᖅᑕᐅᕙᖕᓂᔭᖓᓄᑦ”, ᑲᒥᓯᓇ ᑯᓱᒐᖅ ᐅᖃᖅᐳᖅ.  

“ᐸᓂᒍᓂᐊᖅ ᐃᓅᑉᓗᓂ ᐊᑯᓂ ᐃᒻᖏᐅᓯᐅᖃᑦᑕᕐᓂᑰᓯᒪᕗᖅ. ᓇᒧᑐᐃᓐᓇᕐᓗ 

ᐱᙳᐊᕆᐊᖅᑐᖃᑦᑕᖅᓯᒪᑉᓗᓂ ᐃᑉᔪᐊᒐᒃᓴᐅᓕᖅᓯᒪᑦᓯᐊᖅᖢᓂᓗ”. 

ᓵᓕ ᐸᓂᒍᓂᐊᖅ ᑐᓴᐅᒪᔭᐅᓕᖅᓯᒪᑦᓯᐊᖅᑐᖅ ᐃᒻᖏᖅᑎᐅᓂᕐᒥᓄᑦ ᐃᒻᖏᐅᓯᐅᖃᑦᑕᖅᓯᒪᓂᕐᒥᓄᓪᓗ. 

ᓯᕗᓪᓕᐹᖑᖃᑕᐅᓪᓚᕆᒃᐳᖅ ᐃᓄᒃᑎᑐᒻᒪᕆᒃ ᐃᒻᖏᐅᓯᐅᕆᐊᒃᓴᖅ ᐊᒻᒪ ᐃᒻᖏᐅᓯᐊᕐᒥᓂᒃ 

ᓂᐱᓕᐅᖅᑕᐅᑎᑦᓯᑉᓗᓂ 1970ᑦ ᐊᒻᒪ 1980ᑦ ᐊᑐᖅᑎᓪᓗᒋᑦ.  

ᐱᒋᐊᖅᑎᑦᓯᔨᐅᖃᑕᐅᓪᓚᕆᓚᐅᖅᐳᖅ ᐃᓄᖕᓂᒃ ᑭᖑᓂᕐᒥᓂ ᓂᑉᔭᐅᓯᔭᖅᑎᐅᖃᑦᑕᕐᓂᐊᖅᑐᓄᑦ. 

ᒪᒃᑯᖕᓂᖅᓴᓄᓪᓗ ᐃᑉᔪᐊᒐᒃᓴᑦᓯᐊᖑᓯᒪᑉᓗᓂ ᓲᕐᓗ ᐅᑯᐊ; ᓲᓴᓐ ᐊᒡᓘᒃᑲᖅ, ᓗᐃ ᐋᕆᐊᒃ, ᒐᔅᑎ 

ᐋᑦᔪᓐ ᐸᐃᒑᓚᖃᐅᑏᑦ (Jerry Cans) ᐊᓯᖏᓪᓗ  ᒪᓕᒃᓴᖃᑦᑕᕐᓂᑰᓯᒪᕗᑦ ᑖᑉᓱᒥᖓ. 

“ᐸᓂᒍᓂᐊᖅ ᓇᖕᒥᓂᖅᐳᑦ ᐃᑉᓕᕐᓇᓪᓚᕆᒃᑐᖅ ᐅᕙᑉᑎᖕᓄᑦ, ᐃᒻᖏᐅᓯᐊᖏᑦ ᐃᓅᓯᕐᒥᒃ ᐅᓐᓂᖅᑐᑦ, 

ᑭᓇᐅᓂᑉᑎᖕᓂᒃ ᓇᑭᙶᕐᓂᑉᑎᖕᓂᒃ  ᐊᒻᒪ ᖁᕕᐊᓱᒃᑎᑦᓯᔪᖅ ᐃᒡᓚᖅᑎᑦᓯᔪᖅ”, ᑲᒥᓴᓇ ᑯᓱᒐᖅ 

ᐅᖃᖅᑐᖅ.  



 

 

ᐃᓕᑕᖅᓯᔾᔪᑎᒃᓴᒥᒃ ᑲᒥᓯᓇ ᕼᐊᓐᓴᓐ ᐋᖅᑭᒃᓯᓚᐅᕐᒪᑦ ᐊᕐᕌᒍᑕᒫᑦ ᓵᓚᒃᓴᒐᐅᖃᑦᑕᕋᔭᖅᑐᒥᒃ 

ᓄᓇᕗᒻᒥ ᑲᒥᓯᓇᐅᑉ ᓴᓇᑐᔪᓄᑦ ᑐᓂᐅᓯᐊᖑᕙᑦᑐᒥᒃ ᐃᓕᑕᖅᓯᖃᑦᑕᕈᒪᑉᓗᓂ ᓴᓇᑐᔪᓂᒃ 

ᐃᑲᔪᕐᓂᖃᓪᓚᕆᒃᓯᒪᔪᓂᒃ ᐃᓕᑕᕐᓇᖅᑐᓂᒡᓗ ᓴᓇᐅᒐᖅᐸᒃᑐᓂᒃ ᐊᑯᓂᐊᓗᒃ.  

ᐱᑖᖅᑎᑕᐅᓪᓗᐊᖅᑐᕆᔭᐅᔪᑦ ᕿᒥᕐᕈᔭᐅᖃᑦᑕᖅᐳᑦ ᓂᕈᐊᖅᑕᖃᖅᑐᒃᓴᓄᑦ.  ᓂᕈᐊᖅᑕᖃᖅᑐᒃᓴᑦ 

ᖃᐅᔨᒪᓂᖃᖅᑎᐅᑦᓯᐊᖃᑦᑕᖅᐳᑦ ᓴᓇᙳᐊᖅᑎᓄᑦ ᐱᙳᐊᖅᑎᓄᑦ ᐊᒻᒪ ᐃᓕᖅᑯᓯᕐᒨᖓᔪᒥᒃ 

ᓄᓇᕗᒻᒥ.  ᖃᐅᔨᓴᖅᑕᐅᕙᒃᑐᑦ ᓴᓇᐅᒐᓕᕆᓂᕐᒧᑦ ᐱᓕᕆᐊᕆᓯᒪᔭᖏᓐᓄᑦ ᐱᐅᓂᖏᓐᓄᓪᓗ 

ᐊᑦᑐᐃᓂᖃᖃᑦᑕᕐᓂᖏᓐᓄᓪᓗ ᓴᓇᕙᑦᑕᖏᑎᒍᑦ. 

### 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᒍᓐᓇᖅᑕᐃᑦ: 

ᒫᑕ ᓇᐅᓪᓚᖅ,  

ᓄᓇᕗᒻᒥ ᑲᒥᓯᓇᐅᑉ ᐃᑲᔪᖅᑎᖓ 

ᑲᒥᓯᓇᐅᑉ ᐊᒡᓚᕕᖓ 

☎: (867) 975-5120 

ᖃᕆᑕᐅᔭᒃᑯᑦ: mnowdlak1@gov.nu.ca  

 

mailto:mnowdlak1@gov.nu.ca

